
(շրջել)

Փաստեր՝ Լրացուցիչ սննդի աջակցության 
ծրագրի մասին (SNAP)

Հավելյալ Սննդառության Աջակցության 
Ծրագիրը (Supplemental Nutrition Assistance 

Program (SNAP)), նախկինում հայտնի որպես 
պարենային կտրոններ (food stamps)` օժանդակում 
է աղքատներին սննունդ գնելու հարցում: 
Չնայած որ SNAP-ը դաշնային ծրագիր է, այն 
կառավարվում է նահանգային կամ տեղական 
գործակալությունների կողմից:

Եկամուտների և Միջոցների 
նկատմամբ Պահանջներ`

Տնային տնտեսությունները պետք է 
համապատասխանեն եկմտի սահմանաչափի 
պահանջներին` նպաստներին իրավասու լինելու 
համար: Գոյություն ունի 2 տեսակի եկամտի 
սահմանաչափ. համախառն և զուտ: Ձեր ընդհանուր 
եկամուտը` նախքան հարկերի կամ որոշակի այլ 
հանումների վճարումը, կոչվում է համախառն 
եկամուտ: Այնուամենայնիվ, Ձեր համախառն եկամտից, 
պահումներ կոչվող որոշակի հանումները` թույատրելի 
են: Դրանք կարող են լինել այնպիսի կարգի հարցերի 
համար, ինչպիսիք են` բնակարանային ծախսերը, 
երեխայի աջակցության ծախսերը, երեխայի կամ 
խնամարկյալի խնամքի ծախսերը, և $35-ը գերազանցող 
ամսական բժշկական ծախսերը` 60 տարեկան կամ 
ավելի բարձր տարիքի անձանց կամ հաշմանդամների 
համար: Նման պահումներից հետո մնացած գումարը 
կոչվում է զուտ եկամուտ: Տնային տնտեսություններից 
շատերը պետք է համապատասխանեն երկու տեսակի 
եկամտի համար սահմանված սահմանաչափերին: 
Տնային տնտեսությունները համարվում են եկամտի 
իրավունակ, եթե տվյալ տնտեսության բոլոր անդամները 
ստանում են Հավելյալ Ապահովության Եկամուտ 
(Supplemental Security Income (SSI)) կամ Ժամանակավոր 
Աջակցություն Կարիքավոր Ընտանիքների համար 
(Temporary Assistance for Needy Families (TANF)):

SNAP-ը նույնպես ունի միջոցների թեստ: Ընդհանուր 
առումով, տնային տնտեսությունները իրենց 
միջոցներում կարող են ունենալ $ 2,250` որպես կանխիկ 
կամ բանկային հաշվի վրա առկա գումար, կամ $3,250-
ի չափով միջոցներ, եթե տնային տնտեսությունում 
առնվազն մեկ անձ 60 տարեկան է կամ ավելի 
բարձր, կամ եթե նա հաշմանդամ է: Այնուամենայնիվ, 
որոշ նահանգներ ունեն միջոցների համար 
սահմնված տարբեր սահմանաչափեր, և միջոցների 
սահմանաչափը կարող է ավելի բարձր լինել Ձեր 
նահանգում: Եթե Ձեր տունը Ձեր սեփականությունն է, 
այն չի հաշվարկվում որպես միջոց: Որոշ նահանգներում 
Ձեզ կարող է առնվազն մեկ մեքենա պատկանել: SSI 
կամ TANF նպաստներ ստացող անձանց միջոցները 
չեն հաշվարկվում:

Իրավասության Այլ Պահանջներ
Ցանկացած անձ կարող է դիմել SNAP-ի համար, 

սակայն, նպաստներ ստանալու համար` Դուք և Ձեր 
տնային տնտեսության այլ անդամները, ի հավելումն 
եկամտի և միջոցների պահանջներին, պետք է 
համապատասխանեք որոշակի պայմաններին:

Ձեր տնային տնտեսության բոլոր անդամները, պետք 
է արդեն ունենան, կամ դիմած լինեն Սոցիալական 
Ապահովության համարանիշի համար: Դուք կարող 
եք ստանալ SNAP նպաստներ, եթե Դուք քաղաքացի 
չեք, սակայն օրինական եք գտնվում երկրում և 
համապատասխանում եք ծրագրի այլ պահանջներին, 
ինչպիսիք են` եկամուտը և միջոցները:  Օրինական 
մշտաբնակները հանդիսանում են ամենաիրավունակ 
ոչ քաղաքացիները, որոնք պետք է սպասեն հինգ 
տարի` նախքան SNAP նպաստներ ստանալը: 
Սպասելաժամանակ չկա հատկապես խոցելի 
որոշակի ոչ քաղաքացիների համար, այդ թվում և որոշ 
օրինական բնակություն ունեցող մինչև 18 տարեկան 
երեխաների, տարեցների և հաշմանդամների համար, 
ինչպես նաև փախստականների և քաղաքական 
ապաստարան փնտրողների համար: Եթե Դուք 
օրինական բնակիչ եք, և ունեք բավականաչափ 
աշխատանքային փորձ կամ ռազմական կապ, ապա 
Դուք նույնպես կարող եք իրավունակ լինել: Ձեր 
օրինական բնակություն ունեցող կամ քաղաքացի 
հանդիսացող երեխաները դեռևս կարող են իրավունակ 
լինել ծրագրին, եթե անգամ Դուք իրավունակ չեք` 
ելնելով Ձեր ներգաղթական կարգավիճակից: Դուք 
կարող եք դիմել նրանց SNAP նպաստների համար` 
առանց Ձեր ներգաղթական կարգավիճակի վերաբերյալ 
տեղեկատվություն տրամադրելու:

SNAP-ի իրավասության վերաբերյալ լրացուցիչ 
տեղեկատվության համսր Դուք կարող եք այցելել 
http://www.fns.usda.gov/snap/eligibility կայքէջը:

Ընդհանուր առումով, 18-ից 60 տարեկանի 
սահմանում աշխատունակ չափահասները պետք 
է գրանցվեն աշխատանքի համար` SNAP-ի նպաստ 
ստանալու իրավասություն ունենալու համար` ավելի 
քան 3 ամսվա ընթացքում: Որոշ անձանց կարող 
է պարտադրվել աշխատանքի ընդունաման կամ 
վերապատրաստման ծրագրերում մասնակցությունը: 
SSI կամ SSDI նպաստներ ստացող անձինք կարող են 
ազատված լինել նման պահանջներից:

Միջոցներ (Ձեզ պատկանող իրեր) 
Ընդհանուր առումով, տնային տնտեսությունները 

իրենց միջոցներում, ինչպիսիններից է բանկային 
հաշիվը, կարող են ունենալ $ 2,250, կամ $3,250-ի 
չափով միջոցներ, եթե տնային տնտեսությունում 
առնվազն մեկ անձ 60 տարեկան է կամ ավելի բսրձր, 
կամ եթե նա հաշմանդամ է: Այնուամենայնիվ, որոշ 
նահանգներ ունեն միջոցների համար սահմնված 
տարբեր սահմանաչափեր, և ոչ բոլոր միջոցներն են 

հաշվարկվում: Եթե Ձեր տունը Ձեր սեփականությունն է, 
այն չի հաշվարկվում որպես միջոց: Որոշ նահանգներում 
Ձեզ կարող է առնվազն մեկ մեքենա պատկանել: SSI 
կամ TANF նպաստներ ստացող անձանց միջոցները 
չեն հաշվարկվում:

Տնային տնտեսությունները պետք է նաև 
համապատասխանեն միջոցների համար  սահմանված 
սահմանաչափին: Որոշակի բաներ չեն հաշվարկվում 
որպես եկամուտ, և կարող են հանվել Ձեր եկամտից: 
Ձեր տնային տնտեսությունը կարող է իրավունակ 
լինել այլ եկամտի բացառաթյուններին, եթե նրանում 
ներառված է 60 տարեկան կամ ավելի բարձր 
տարիք ունեցող կամ հաշմանադամ անձ: Եկամտի 
սահմանաչափերը տարբերվում են` ելնելով տնային 
տնտեսության չափսերից, և կարող են փոփխվել 
յուրաքանչյուր տարի:

Ի՞նչպես կարող եք Դուք դիմել 
SNAP-ի համար

SNAP-ի համար դիմումները հասանելի են 
Սոցիալական Ապահովության ցանկացած 
գրասենյակում: Եթե Դուք և Ձեր տնային տնտեսության 
մեջ ներառված յուրաքանչյուր անձ դիմում եք, կամ 
արդեն ստանում եք SSI վճարներ, ապա Սոցիալական 
Ապահովության յուրաքանչյուր գրասենյակ կօգնի Ձեզ 
լրացնել SNAP-ի դիմում և այն Ձեզ համար ուղարկել 
տեղամասային SNAP գրասենյակ:

Մյուս բոլոր դիմորդները, ներառյալ նրանց, ով դիմում 
է կամ ստանում է միայն Սոցիալական Ապահովություն, 
պետք է վերցնեն կամ ուղարկեն իրենց SNAP-ի համար 
դիմումները ցանկացած գրասենյակ` որտեղ աշխատում 
է SNAP ծրագրի ներկայացուցիչ:

Հարցազրույց անցնելիս, Դուք նաև պետք է ունենաք`
• Անձը հաստատող փաստաթուղթ, օրինակ ինչպես 

վարորդական իրավունքը, նահանգային ինքնության 
քարտ (ID), ծննդյան վկայական, աշխատանքային 
կամ դպրոցական ինքնության քարտ (ID), 
առողջական նպաստների քարտ, քվեարկողի 
գրանցման քարտ կամ արտասահմանյան քարտ;

• Ձեր տնային տնտեսության յուրաքանչյուր անձի 
եկամուտի հավաստիք, օրինակ ինչպես` վճարման 
կտրոնները, Ձեր գործատուի կողմից ներկայացված 
քաղվածքը, Սոցիալական Ապահովությունից կամ 
SSI-ից ստացված ֆինանսական միջոցների համար 
ընթացիկ նպաստների նամակը, պատերազմի 
մասնակիցների (վետերանների) նպաստները, և 
գործազրկության ապահովագրության նպաստը 
և երեխայի աջակցություն կամ ալիմենտների 
վճարման փաստաթղթերը;   

• Հավաստիք առ այն, թե որքան եք վճարում 
խնամակալական խնամքի համար;

• Վարձակալության կտրոններ կամ Ձեր անշարժ 
գույքի գրավադրման վճարների հավաստիք;

• Ձեր հանրային (կոմունալ) ծառայությունների 
ծախսերի գրանցումները; և

• Բժշկական ծառայությունների հաշիվները` Ձեր 
տնային տնտեսության այն անդամների համար, 

որոնք 60 տարեկան են կամ ավելի բարձր, և նրանց` 
ով ստանում է կառավարության կողմից վճարներ, 
ինչպես օրինակ Սոցիալական Ապահովության կամ 
SSI նպաստներ` հաշմանդամ լինելու հետևանքով:

Ո՞րքան կարող եք Դուք ստանալ
Դուք կարող եք իմանալ, թե որքան գումար 

հավանականորեն կստանաք SNAP –ի իրավսության 
նախնական գնահատման առցանց գործիքի միջոցով 
(SNAP Pre-Screening Eligibility Tool)`  
http://www.snap-step1.usda.gov/fns/ կայքէջում:

Կապ Հաստատել 
Սոցիալական Ապահովության 
Ծառայության հետ`

Ցանկացած պահին այցելեք www.socialsecurity.gov 
կայքը, բացեք `my Social Security Ձեր անձնական 
հաշիվը` նպաստ ստանալու համար, գտեք 
հրատարակություններ, ինչպես նաև պատասխաններ 
ստացեք հաճախ տրվող հարցերին: Կամ զանգահարեք 
մեզ մեր անվճար հեռախոսահամարով` 1-800-772-1213 
(լսողության խնդիրների դեպքում, զանգահարեք մեր 
TTY հեռախոսահամարով` 1-800-325-0778): Մենք 
տրամադրում ենք անվճար թարգմանչական 
ծառայություն, որպեսզի օգնենք Ձեզ վարել Ձեր 
Սոցիալական ապահովության գործընթացները: Տվյալ 
թարգմանչական ծառայությունները հասանելի են` 
անկախ նրանից, թե Դուք դիմել եք մեզ հեռախոսով, թե 
այցելել եք Սոցիալական ապահովության գրասենյակ: 
Մենք կպատասխանենք Ձեր անձնական հարցերին 
Երկուշաբթիից Ուրբաթ ժամը առավոտյան 07:00-ից 
մինչև երեկոյան19:00-ը: Սովորաբար կունենաք ավելի 
կարճ սպասելաժամանակ Երեքշաբթի օրվանից հետո 
զանգահարելու դեպքում: Մենք ապահովում ենք բոլրո 
զանգերի գաղտնիությունը: Մենք նաև ցանկանում ենք 
վստահ լինել, որ Դուք ստանում եք ճշգրիտ և սիրալիր 
ծառայություն, և այդ նպատակով երկրորդ Սոցիալական 
ապահովության ներկայացուցիչը վերահսկում է որոշ 
հեռախոսազանգեր: Մենք կարող ենք ընդհանուր 
տեղեկատվություն տրամադրել ավտոմատացված 
հեռախոսային ծառայության միջոցով` օրը 24 ժամ: Եվ 
հիշեք, որ մեր www.socialsecurity.gov կայքը հասանելի է 
Ձեզ համար ցանկացած պահին և ցանկացած վայրում:

